
				এই পাতাটির মুদ্রণ সংশোধন করা প্রয়োজন। 
ISS •] *
কল্যাণীয়েযু
বিবির চিঠির উত্তর আমি পত্রপাঠ দিয়েছি। তখন ছিলুম দাৰ্জিলিং। হয়তো ডাকঘরে পৌছবার পূর্বেই সেটার দুর্গতি ঘটে থাকবে ।
তোমার বইগুলো আমার বিশেষ কাজে লাগবে । অনেকদিন থেকে বিলিতি আধুনিক সাহিত্যের সঙ্গে সংস্রব নেই। অথচ এখন বাংলা সাহিত্যে সকলেই সেই পাড়ায়
গুরুকরণ করে বসেচে। তারা যখন সব মডারন মন্ত্র আওড়াতে থাকে বোকার মতো বসে থাকি। এই দুর্য্যোগে বইগুলি যদি পাই তবে মান বঁাচাবার উপায় ঘটে। আমরা অাছি মিড ভিক্টোরীয় যুগের মাঝদরিয়ার বালুচরে— খেয়ার স্থবিধে পেলে পার হয়ে আসি এপারে। কালচার সম্বন্ধে আমার তো এই অবস্থ । তোমার বইগুলি দখল নেবার উপায় শীঘ্রই করব ।
আর্থিক অবস্থার কথা বলবার প্রয়োজন নেই— অনুমান করতেই পারবে ।
দাজিলিং থাকতে নিরবচ্ছিন্ন অস্বাস্থ্য ভোগ করেছি। সেই দুঃখের কথাই চিঠিতে বিবিকে লিখেছিলুম। পায় নি ভালোই হয়েচে । কেননা এসব খবরের নিত্যতা নেই । উদ্বেগটা নিতান্তই বিড়ম্বন ।
সম্প্রতি ভালো আছি। অর্থাৎ জরীর অবসাদ আছে, তার বেশি উপদ্রব নেই।

